
Առհասարակ մեծ է հայ կնոջ դերր մեր հին ու միջնադարյան մշակույթի-

ստեղծման և զարգացման գործում։ Գեղագրության և զարդագրության բնա-

գավառում, օրինակ, անզուգական հռչակ ու սեր է վայելել Ալիծ Տարսոնա-

ցին։ Ցավոք, նրանից ոչինչ չի հասել մեզ կամ եթե հասել է՝ առայժմ մնում է 

անծանոթI Կցկտուր են նաև մեր գիտելիքներր նրա կյանքի ու գործի մասին։ 

Եղածն էլ հատուկ ուշադրության առարկա չի դարձել։ 

Գեղագրուհի Ալիծին վերաբերող միակ և հավաստի վկայոլթյունր պահ-

պանվել է Ղ• Ալիշանի ccUիսուան» աշխատությունում։ Այն քաղված է միջնա-

դարյան մի կորած երկից, ուր ասված է. a... էր կոյս մի ի Տարսոն, և անունն՛ 

Ս.|իծ. որ և նա էր qruicjjir յոյժ fiiinun. գրեաց զայբուբենս և ասաց, թէ՝ Ով ոք 
որ սմա նմանեցրնէ, նա է իմ տեսոյն արժանի։ Որ և դրեալ՝ բերին զերկո/քն. 

ոչ հաւանեալ ասէ. 

Ծայրն ՀԼա-յին, ծակրն \Տա-յին 

Չի' նըմանիր գիրն Ալիծին։ 

Եւ դարձեալ ասէ վասն ուզողացն, թե ով որ գրէ 

Զծայրն ՏԼա-յին, զծակըն Ծ ա -յին, 

Նա կու լինի փեսայ Ալծին։ 

Եւ ոմն ի նոցանէ գրեալ եդիր. և հաւանեալ ասէ. 

Ծայրըն Ձ.Ա1- յին, ծակրն ՜Ծա֊յին 

Կու նրմանի գիրն Ալիծին..,л։ 

Շարունակությունից իմանում ենք, որ Ալիծին տեսնելու համար Կիլիկիա 

են մեկնում անգամ Արևելյան Հայաստանից և, հիացած նրա շնորհքով, ա-

սում. аԻրաւի է զոր լուաքն, և այլ աւելիгл1» 

Ո՞վ է եղել այս հմուտ գեղագրուհինւ 

Անցյալ դարի կեսերին ուշադրության արժանացավ նույն Տարսոն քաղա-

քում գտնված մի տապանաքար, որի տակ հանգչողը ևս կոչվել է Ալիծ։ Անվանի՜ 

բանասեր Վ. Հացունին, քննելով հայ կնոջ պատմական դերր, անդրադարձավ 

այդ տապանաքարին և նկատի առնելով նրա թվականր (1316), գրեց. (ГԹվա-

կանդ (1316) չի հարմարիր մեզ ծանոթ Ալիծներուն, բացի տարսոնացի կու-

սեն՝ որ անթվական է, և հայտնի դեմք մ' էր դարձած...X2։ «Տարսոնացի կոլյսյ) 

1 Ղ- Ա լի շան, Սիսուան, Վենետիկ, 1885, էշ 520։ 

2 Վ. Հա ցոլն ի, Հայուհին պատմության առջև, Վենետիկ, 1936, էջ 353։ 

ասելով Վ. Հացունին նկատի ուներ գեղագրուհի Ալիծին։ Հիրավի, ուշադրու-
թյան արժանի կռահում, որովհետև և՚ գևղագրուհին, և՚ տապանաքարի «տի-
րուհին» եղել են մեծարված տարսոնուհիներ՝ ապրած նույն ժամանակներում։ 

՛Լ֊ Ալիշանը, խոսելով վերոհիշյալ տապանաքարի մասին, հակված էր 

մտածելու, թե նրա տակ կարող էր հանգլած լինել Հեթում Երրորդ թագավորի 

Ալիծ անունով դուստրը, որն ամուսնացած էր Կիպրոսի արքունիքում ծառա-

յող մի բարձրաստիճան պալատականի հետ3։ Ըստ այդմ էլ, ծնվեց մի ուրիշ 

կարծիք, որի համաձայն դեղագրուհին պիտի Հեթում Երրորդի այգ դուստրր 

լիներ՛՝, 

Իրերի այս դրության մեջ է ահա, որ կամենում ենք շրջանառության մեջ 

դնել նոր փաստեր, որոնք կարող են օգտակար լինել խնդրի լուծման գործում։ 

Գրանցից առաջինը պահպանվում է Երուսաղեմի հայոց Մատենադարանի 

Л? 1776 ձեռագրում։ Այն Ալիծի տապանաքարի ընդօրինակություններից մեկն 

է՝ այսպիսի ծանոթությամբ. «Տարսոնու• Սբ. Եկեղեցոյն դրան վեմի բարաւո-

րին դրեալ կայ յիշատակարան Հեթում թագաւորի դստերն֊զԱլիծին»*։ Այս 

վկայությունը, սակայն, գալիս է XIX դարից և պատմական հիմք ու արժեք 

չանի: 

Հաջորդ փաստը պահպանվում է Մաշտոցի անվան Մատենադարանի 

Л? 7709 ձեռագրում (թերթ 161 բ), որն ընդօրինակված է Ղրիմում՝ XVII դարի 

առաջին կեսին։ Նախագաղափարն, անշուշտ, եկել է Կիլիկիայից և պատկա-

նն լ է ավելի վաղ ժամանակների։ Այստեղ էլ գործ ունենք Ալիծի տապանագրի 

ընդօրինակության հետ, որը մեզ հայտնի բոլոր ընդօրինակություններից ամե-

նահինն է և մինչև օրս չի արժանացել մասնագետների ուշադրությանը։ Առա-

վել կարևորն այն է, որ այստեղ առկա ծանոթագրության համաձայն, Ալիծը 

ոչ թե Հեթում Երրորդի, այլ Լևոն Երրորդի դուստրն է։ Ահա այդ մեծարժեք 

ընդօրինակությունը. 

Որ վասն անչափ սիրոյ քո[յ]ին 

Բանդ ի կուսէն առեր մարմին, 

Աղաչանաւք Աստուածածնին, 

Ւոո ըզյանցանսըն զԱլիծին, 

Յոր և հանդեաւ ի մեծ թվին 

[եօթն հարիւր վաթսուն հնգին = 1316]. 

Յորժամ գայցես յաշխարհ կրկին՝ 

Յարոյ զսա փառաւք քոյին։ 

Զեռադրից-ձեռագիր անցնելով սույն տապանագիրը մասամբ աղճատ-

վել է. առաջին տողի crքոյինտ>֊ը դարձել է «քոինx>, չորրորդ տողի «զԱլի-

ծին»-ը՝ (ГՋալիցինX), վեցերորդ տողի «ՉԿԵ-ին»-ը՝ ccՉԿԼ-ինat Դրանք մեր 

ներկայացրած բնագրում ուղղված են ըստ նույն տապանագրի ուրիշ ընդօրի-

նակությունների։ Ինչ վերաբերում է ծանոթագրությանը, ապա այն կցված է 

3 Ղ- Ալի շ ան, Սիսոլան, էշ 272: 
4 Հ. Տ.-Ղ Ш զա ր յան, Հայկական Կիլիկիա, Անթիլիաս, 19вв, էշ 22, 211, 

֊> Ь. Պողարյան, Մայր ցուցակ ձեռագրաց ար բոց Յակոբեանց, Սրուսաղեմ, Я, 1972, 

Կ 119: 

վերքին տողին և առում է. «Ոտանատրք Լէոն թագաւորի դստերն ղԱլիծին՝» 
(այստեղ էլ՝ սխալմամբ՝ «ղԱլիգին» J; Ելնելով 1316 թվականից, պիտի կար-

ծեի որ խոսքը Լևոն Երրորդ թաղավորի մասին Է։ 

Բարեբախտաբար կան փաստեր, որոնք անառարկելի են դարձնում այս 

կարծի թրէ Խոսքը՝ դրող Րաֆֆուն սլատկանած և այժմ Բրիտանական թանգա-

ր ան ում պահվող Л? 0Г — 5 4 5 8 ձեռագրում եղած այն վկայության մասին Է, 

որն ասում Է. «Ի թվին 2ԼԷ (1288) ծնաւ դուստր թագաւորին Ալիծն»5։ Քանի 

ո/. 1288 թ. թագավորում Էր Լևոն Երրորդը, ուստի այս Ալիծը նրա նորածին 

դուստրն Է եզեր Ուշագրավ Է նաև հետևյալ վկայությունը. (ГԻ սոյն ամի 

(ՁՆԷ — 1 3 0 8 ) գնաց Օշին թագաւորն ի Բ՚ավյրԷժոլ ղանն վասն երկրիս կարեց, 

որ և ար(ար) խնամութիւն ընդ Գորգէն թագաւոր վրաց ու այրին պոմն թուխթ 

առքի ղանին, ղԴաւիթ որդի Վրաց թագաւորին ի հետ տամուժել Ալիծին փոքր 

քօրն Օշին թագաւորին, ու երեր զԴաւիթն ի հետն ու ի թուին 9Կ (1311) արար 

հարսնիք ի ,9, ( 6 ) յունուարն ի Տարսուս.. .л 7 ։ Այստեղից իմանում ենք, որ Հա-

յոյ Օշին թագավորն իր փոքր քրոջը՝ Ալիծին 1308 թ. նշանում է վրաց ար֊ 

թա՚աւլն Դավթի հետ և 1311 թ. կազմակերպում հարսանիք՝ Տարսոնում։ Քանի 

'•'/' Ռշի՚ս թագավորը Լևոն երրորդի որդին էր, հետևապես նրա փոքր քույր 

Ալի են էլ Լևոն Երրորդի դուստրն է եղեր նկատենք միայն, որ այս Ալիծը 

ծնվել է ոչ թե Լևոն Երրորդի կին Կեռան թագուհուց, այլ վերջինիս մահից 

(1285 թ.) 3 տարի հետո՝ մէզ առայժմ անծանոթ մի ուրիշ կնոջից։ 

Այսպիսով, պարզվում է, որ Տ արսոնում գտնված տապանաքարի տակ 

հանգչելիս է եղել ոչ թե Հեթում երրորդի, այլ Լևոն Երրորդի դուստր Ալիծը 

(1233—1316): Ուստի, Վ. Հացոլնու կարծիք-կռահումի համաձայն, գեղադրոլ-

՛:;, ԱՀ' ր Լևոն Երրորդի վերջին դուստրն էէ Այժմ՝ այդ կարծիքի օգտին վկա-

յող հետևյալ անուղղակի էիաստերի մա սինէ 

1'նչպես տեսանք, գեղագրուհի Ալիծն ունեցել Է նաև բանաստեղծական 

յ.՚ր- շ շնորհք, այդ են վկայում փեսացուներին հասցեագրված նրա տողերը. 

Զծայրն Զա-յիքւ, ծակըն Ծա-յին, 

նա կու Iինի փեսայ Ալծին... 

Կարծում ենք, որ բանաստեղծական ընդունակություն Է ունեցել նաև ար-

քա ադուստր Ալիծը, որի վկայությունն Է X' 7709 ձեռագրի «Ոտտնաւորք Լէոն 

թագաւորի դստերն զԱլիծին» նշումր։ Հոդնսւկիաբար օգտագործված 

«П տտնաւորքս բառը թայլ է տալիս տապանագրից բացի մտածելու նաև ուրիշ 

ոտանավորի կամ ոտանավորների մասին, որոնց հեղինակն է եղել Ալիծը։ 

Հիրավի, հենց այդ տապանագրից առաջ, որպես նրա սկիզբը, առկա է հե-

տևյալ քառատողը. 

Ողջուն սիրոյ առ ձեզ հասցէ 

Ի հեռուստ այսմ աշխարհէ. 

1} կը սիմ խաւսել զոր միտս բալէ, 

Ջքևզ գովել փոքր ի շաաէէ 

5 է:Պատմա֊բանասիրական հանդես», հրեան, 1963, № 4, /р 191։ 

7 Նույն տեղում, Էշ 1981 

QQ Ա. Շ. Մնացական յան 

Նման երկու քառատող էլ կա նույն ձեռագրի մի այլ թերթում, որոնք 

ր-ոլորր միասին առկա են նույն գրչի ընդօրինակած մի ուրիշ՝ Л? 3206 ձե-

ռագրում (թերթ 157 ա). 

Արդյո՞ք «Ոտանաւորքի» մեջ նաև այս տողերը չեն մտնում, մանավանդ 

որ դրանք էլ շարադրված են տապանագրի լեզվով և տաղաչափությամբ, 

Ասենք, որ այդ բոլորն էլ «բանաձևերս են, Հարց է առաջանում, սկզբնապես 

նման բանաձև չի՞ եղել նաև տապանագիրր՝ գրված հենց Ալիծի կողմից, և 

այս պատճառով չէ՞, որ Л? 7709 ձեռագրում դրանք կոչվում են «Ոտանաւորք... 

ղԱլիծին»։ Նշենք, որ Ալիծից առաջ նման տապանագիր հայտնի չէ, մինչդեռ 

նրանից հետո շատերն են օգտագործել այն՝ մասնակի հարմարեցումներով8ւ 

Արքայադուստր Ալիծի անվան հետ կապվող այդ ոտանավորները, ինչպես նաև 

գեղագրուհի Ալիծից պահպանված չափածո փշրանքները թե' լեզվով, և թև' 

տաղաչափությամբ համապատասխանում են միմյանց և կարող էին նայն 

գրչից ծնված լինել. 

Կարծում ենք, որ արքայադստեր հիշատակները Կիլիկիայից Ղրիմ են 

հասել արքունական նշխարներ բովանդակող ինչ-որ աղբյուրից. Դրա վկան 

է, օրինակ, Ալիծի հոր՝ Լևոն երրորդի մասին հյուսված ժողովրդական «Աւա՛ղ. 

գԼէոնն ասեմ» երգի հազվադեպ ընդօրինակությունը՝ նույն № 7709 ձեռագրում 

(թերթ 93բ—94ա), որը միակն է մեր Մատենադարանի ձեռագրերում, 

Գեղագրուհի Ալիծի և արքայադստեր նույնության օգտին է խոսում նաև 

գեղագրուհու այնքան շատ հռչակված լինելը, որն առանց մեծ ուսուցչապետի 

կամ դպրոցի չի կարող ենթադրվել. Իսկ այդպիսի միջավայր կարող էր ստեղ-

ծած լինել Բ՚որոս Ռոսլինը, որը սերտ կապերի մեջ էր Լևոն Երրորդի ընտանի-

քի հետ: Ըստ երևույթին, միայն փայլուն շնորհքը քիչ էր, որպեսզի երկրի 

հեռավոր ծայրերից այցելության գնային Տարսոնացի Ալիծին, Թվում է, թե 

արքունական ծագումն էլ մյուս կողմից է իր դերը խաղացել այդ գործում։ 

Նկատենք նաև, որ այդ զրույցը կրում է չափազանցման և արդեն գեղարվես-

տականացման ուղին բռնած փաստի կնիք։ 

Այս և այլ փաստերը թույլ են տալիս առայժմ պնդելու գեղագրուհի և ար-

քայադուստր Ալիծների նույնության մասին եղած կարծիքը, սպասելով նոր 

վկայությունների։ 

Այժմ մի երկու խոսք Ալիծի տապանաքարի տեսքի ու ճակատագրի մա-

սին։ Ականատես նկարագրողներից տեղեկանում ենք, որ այն սպիտակ ու 

ընտիր մարմարից կերտված հարթ ու քառանկյունի ցածրադիր գերեզմանա-

քար է՝ 1,44՝)Հ0,44 մ մակերեսով, որի եզրերով անցնող շրջանագծում ընտիր 

բոլորագրով փորագրված է տապանագիրը, իսկ կենտրոնում՝ խաչաձև ծաղ-

կազարդ է՝ ասես առնված ձեռագրային ծաղկանկարներից։ Նրանից վերև՝ 

վահ ան ազարդ է (արքունական նշան)։ Ըստ երևույթին, տապանաքարը նմա-

նեցված է կազմված փակ ձեռագրի։ Մոտավորապես այս ոճով է կերտված 

նաև XVII դ. անվանի գրիչ ու ծաղկող Նիկողայոս Մելանավորի տապանա-

քարը Ղրիմ ում։ 

Ալիծի տապանաքարը XIX դ. կեսերին գտնվելիս է եղել Տարսոնի ս. Աստ-

վածածին (կոչվել է նաև ս. Պողոս) եկեղեցու պատի մեջ՝ դռան վերևում։ 

8 Բ. Կ յ ո ւ լ է ս ե ր յ ա ն , Պատմություն կաթողիկոսաց Կիլիկիո, Անթիլիաս, 1939, 

էէ 186—187, 



*}՚Լղւս:յրո. Հր Ալիս Տարսոնաըի 99' 

Հավանաբար եկեղեցու վերանորոգման և շրջակայքի բարեկարգմ.ան ժամա-

նակ այն տեղահանվել և հյուսվել է պատի մեջ, իսկ հետո այդտեղից տեղա֊ 

վախվել է եկեղեցու բակը շրջափակող պարսպի (ГՀյուսիսային կողմը գրեթե 

՛լից պարսպին»։ Այս անգամ արդեն այն ծառայել է որպես տապանաքար ոմն 

Գրիգոր վարդապետի «և անոր անունն ալ վյւան փորագրած, է մեջտեղըJ)®i 

К А Л Л И Г Р А Ф И С Т К А А Л И С Т А Р С О Н А Ц И 

А. Ш. М Н А Ц А К А И Я Н 

Р е з ю м е 

В столице Армянского киликийского царства Тарсоне, в XIII—XIV* 
вв. жила и творила калллграфистка по имени Алис. Специалисты отож-
дествили ее с некоей Алис, которая была похоронена в Тарсоне в 1316 г. 
Последняя в свою очередь была отождествлена с дочерью армянского 
царя Гетума III по имени Алис. Однако Алис была дочерью не Гсту-
ма III, а Левоиа III. В одной из рукописей Матенадарана (№ 7709), на-
писанной в XVII в., записана надгробная надпись с могплы Алис, с со-
ответствующими комментариями. На основании атого и других материа-
лов остается пред/положить, что известная калллграфистка по имени 
Алис была дочерыо армянского царя Левона III.. 

9 Նույն տեղում, էջ J86i 

